
განმარტებითი ბარათი

„საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ სსიპ - სამედიცინო საქმიანობის სახელმწიფო რეგულირების სააგენტოში შრომითი ხელშეკრულებით დასაქმებულთა რიცხოვნობის განსაზღვრის თაობაზე“  
საქართველოს მთავრობის განკარგულების პროექტზე

1. ინფორმაცია სამართლებრივი აქტის პროექტის შესახებ
წარმოდგენილი განკარგულების პროექტი ითვალისწინებს „საქართველოს 2018 წლის სახელმწიფო ბიუჯეტის შესახებ“ საქართველოს კანონის 23-ე მუხლით და „საჯარო დაწესებულებაში შრომის ანაზღაურების შესახებ“ საქართველოს კანონის 29-ე მუხლის მე-3 პუნქტით გათვალისწინებულ შეზღუდვებზე საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - სამედიცინო საქმიანობის სახელმწიფო რეგულირების სააგენტოსათვის გამონაკლისის დაშვებას და დამხმარე ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობის დაკორექტირებას, კერძოდ:
„ფარმაცევტული წარმოების საერთაშორისო, რეგიონული და ნაციონალური GMP-ის (კარგი საწარმოო პრაქტიკის) სტანდარტების ნუსხის აღიარების და წარმოების ნაციონალური GMP-ის (კარგი საწარმოო პრაქტიკის) სტანდარტის განსაზღვრისა და დანერგვის  შესახებ“ საქართველოს მთავრობის 2010 წლის 16 ნოემბრის N349 დადგენილების შესრულების მიზნით, საქართველოს შრომის, ჯანმრთელობისა და სოციალური დაცვის მინისტრის 2018 წლის 16 თებერვლის N01-47/ო ბრძანებით სსიპ - სამედიცინო საქმიანობის სახელმწიფო რეგულირების სააგენტოს დაევალა GMP-ის (კარგი საწარმოო პრაქტიკის) ინსპექტორატის ჩამოყალიბება, რომელთა რაოდენობა განისაზღვრა 8 ერთეულის ოდენობით. მათ მოვალეობას წარმოადგენს არსებული საკანონმდებლო ბაზის რევიზია, სათანადო ცვლილებების პროექტის შემუშავება - ინსპექტირების, ლიცენზირების, სინჯის აღების, შემოწმება/ტესტირების საკითხებთან მიმართებაში, ინსპექტირების პროცედურების დოკუმენტირება, ინსპექტირების შედეგად აღმოჩენილი ნაკლოვანებების/ხარვეზების მართვის სტრატეგიის შემუშავება და ა.შ. აღნიშნულის განსახორციელებლად საჭიროა დამხმარე ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობის გაზრდა 8 ერთეულის ოდენობით (რომელთაგან თითოეულის ხელფასი განისაზღვრება 2 000 ლარით). 
ზემოაღნიშნულის შესაბამისად, „სამედიცინო საქმიანობის რეგულირების“ პროგრამის (პროგრამული კოდი: 35 01 02) ფარგლებში დამხმარე ამოცანების შესრულების მიზნით, შრომითი ხელშეკრულებით დასაქმებულთა რიცხოვნობა არსებული 38 ერთეულის ნაცვლად განისაზღვრება 46 ერთეულის ოდენობით.
2. პროექტის მიღებით გამოწვეული საფინანსო-ეკონომიკური შედეგების გაანგარიშება
პროექტით გათვალისწინებული ღონისძიებების დაფინანსება განხორციელდება „საქართველოს 2018 წლის სახელმწიფო ბიუჯეტის შესახებ“ საქართველოს კანონით საქართველოს შრომის, ჯანმრთელობისა და სოციალური დაცვის სამინისტროსათვის გათვალისწინებული ასიგნებების ფარგლებში.
3. პროექტის მოსალოდნელი შედეგები
შესაბამისი პროგრამის შეუფერხებლად და ეფექტურად განხორციელება. 
4. პროექტის განხორციელების ვადები
პროექტით გათვალისწინებული ღონისძიებები განხორციელდება 2018 წლის განმავლობაში.
5. პროექტის ავტორი და წარმდგენი
პროექტის ავტორი და წარმდგენია საქართველოს შრომის, ჯანმრთელობისა და სოციალური დაცვის სამინისტრო.

